
					এই পাতাটির মুদ্রণ সংশোধন করা প্রয়োজন। 
V) oby বিবিধ প্ৰবন্ধ-দ্বিতীয় ভাগ
অতএব কলের শাসনে পুরাতনের কিঞ্চিম্মাত্র সংস্করণ ভিন্ন নূতন কখন ঘটে না। যা আছে, তাহাঁই প্ৰায় বজায় থাকে, যাহা নাই। অথচ আবশ্যক, প্রায় তাহা ঘটিয়া উঠে না। এজন্য লোকেরও 'অসন্তোষ জন্মে না ; বিশেষ এদেশীয় লোক পুরাতনের অত্যন্ত অনুরাগী, নূতনে অত্যন্ত বিরক্ত।
সরু উইলিয়ম গ্রে, কলে শাসন করিতেন, সুতরাং লোকের বড় প্রিয় ছিলেন। जलू জর্জ কাম্বেল কলে শাসন করিতেন না, এজন্য লোকের বড় অপ্ৰিয় হইয়া উঠিয়াছিলেন। রাজ্যশাসন উভয়েরই উদ্দেশ্য ; কিন্তু সরু উইলিয়ম গ্রের উদ্দেশ্য ছিল কেবল শাসনের কঁল চালান ; সরু জর্জ কাম্বেলের উদ্দেশ্য, শাসনের উদ্দেশ্য সফল করা। এমত বলিতেছি না যে, সরু জর্জ কাম্বেল সে উদ্দেশ্য সিদ্ধ করিয়াছিলেন। র্তাহার শাসনে সুফল ফলিয়াছে, সরু উইলিয়ম গ্রের শাসনে কুফল ফলিয়াছে, এ কথা বলাও আমাদের অভিপ্ৰায় নহে। কেবল বলিতে চাই যে, সরু জর্জ কাম্বেল আপন বুদ্ধিতে চলিতেন, এ বৃহৎ রাজ্যশাসন জন্য চিন্তা করিতেন ; উদ্দেশ্যগুলি স্থির করিয়া, তাহার সাধনে প্ৰাণপণে যত্ন করিতেন ; যে কাৰ্য্য কৰ্ত্তব্য এবং সাধ্য বলিয়া বুঝিতেন, কিছুতেই তাহা হইতে বিরত হইতেন না। সরু উইলিয়ম গ্রে এ সকল কিছুই করিতেন না। যাহা হয়, আপনি হউক ; কেহ কল টিপিয়া দেয় তা কল চলুক,-আমি কিছুর মধ্যে থাকিব না। নিজের বুদ্ধি, গ্রে সাহেব প্ৰায় খরচ করিতেন না ; জমার আঙ্কে কিছু ছিল কি না বলা যায় না। নিজের যত্ন প্ৰায় তাহার কোন বিষয়ে ছিল না। র্তাহার দ্বারা যে কিছু সৎকাৰ্য্য সিদ্ধ হইয়াছে—তাহ কলে ; র্তাহার দ্বারা যে কিছু অনিষ্ট ঘটিয়াছে, তাহা কলে। তিনি উচ্চ শিক্ষার পোষক ছিলেন বলিয়া বাঙ্গালীমহলে বড় প্ৰশংসিত ; কিন্তু বাঙ্গালীবাবুদিগের মত, আসল কথাটা কি, তাহা বুঝেন নাই ; কেবল আটকিন্সন সাহেব কল টিপিয়া দিয়াছিলেন বলিয়া কলের পুত্তলী সরু উইলিয়ম গ্রে উচ্চশিক্ষার পোষকতা করিয়াছিলেন, ঘড়ির মুরিদ ঘড়ি পিটিয়া দিয়া কলে লুকাইয়াছিলেন।
এমন নহে যে, সরু জর্জ কাম্বেলের সময় কলে শাসন একেবারে ছিল না। শাসনের কল চিরকাল বজায় আছে, যিনি ইচ্ছা, তিনি শাসনকৰ্ত্তী হউন, সে কল মধ্যে মধ্যে বাতাসে নড়িবে ; সকল শাসনকৰ্ত্তাকেই শাসনের কল চালাইয়া কতকগুলি কাৰ্য্য সম্পন্ন করিতে হইবে। তবে সরু জর্জ কাম্বেল কলে সিদ্ধ তত্ত্বগুলি অবশ্যগ্ৰাহ মনে করিতেন না ; ইচ্ছানুসারে তাহা ত্যাগ করিতেন ; ইচ্ছানুসারে তত্তৎস্থানে নূতন সিদ্ধান্ত আদিষ্ট করিতেন। সর জর্জ কাম্বেল কল নিজে চালাইতেন, স্বয়ং কলের অংশ ছিলেন না।

		 এই পাতা শেষ সম্পাদিত হয়েছে ১০:৫০টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

